Meddwl am Marc


Marc Pennod 3 adnodau 13-19. 

Penodi’r Deuddeg Disgybl

Aeth Iesu i’r mynydd gan alw’r bobl oedd e wedi eu dewis i fynd gydag e’. Roedd e’n gwybod fod yn rhaid i’w waith ar y ddaear fynd yn ei flaen a’i fod yn waith pwysig. 

· Mae Luc 6:12 yn dweud i Iesu weddïo trwy’r nos cyn dewis y 12.  Yn yr Hen Destament roedd Duw wedi dewis 12 llwyth i Israel. Mae Iesu’n dewis 12 dyn i ddechrau eglwys newydd ar y ddaear.
Cwestiwn: Ydyn ni’n rhoi amser arbennig i weddïo (fel gwnaeth Iesu cyn dewis y 12 disgybl)? Ystyr y gair apostol (enw arall a roddwyd i’r disgyblion) oedd pobl wedi eu danfon allan.  Roedd angen dysgu’r disgyblion gyntaf, cyn eu danfon allan i wneud gwaith Iesu drosto.

Mae Marc yn dweud fod y disgyblion wedi eu dewis, eu bod yn mynd at Iesu ac yn ymateb i’w wahoddiad ac i’w alwad ar eu bywyd.  Doedd dim un o’r 12 yn arbennig o gyfoethog nac yn bwysig. Dewisodd Iesu bobl gyffredin i fod yn gwmni iddo ac i wneud ei waith. 

Dewisodd  “ddeuddeg ohonyn nhw fel   __  ____   _____.”(adn 14)

 Cwestiwn: Beth mae’r adnod yn ei feddwl i ni?  Ydyn ni’n sylweddoli ein bod yn ‘gynrychiolwyr personol’ i Iesu?
Beth oedd y tri pheth oedd yn gwneud rhywun yn ddisgybl i Iesu? (adn 14, 15)

1. Nhw fyddai    _____  ___   _______ amser.                                                                                                                                                           

2. Roedd am eu  _______  allan i  _______ _______ ___ .                                                                                                                                                          

3. Rhoi awdurdod iddyn nhw fwrw _____ ________ o ______.

Roedd Iesu’n nabod ei ddisgyblion, ac fel Mab Duw roedd yn gwybod beth fyddai’n digwydd iddyn nhw.  Rhoddodd yr enw Pedr (ystyr Pedr yw craig) i Simon.  Roedd yn gwybod y byddai Simon yn tyfu’n gymeriad cryf.  Rhoddodd yr enw Meibion y Daran i feibion Sebedeus.  Roedd Iesu’n gwybod sut gymeriadau oedden nhw, ac y byddai ganddyn nhw ddigon i’w ddweud bob amser!  Beth mae Iesu’n dangos trwy ddewis ffug enw i’w ddisgyblion fel hyn?

Cwestiwn: Ai disgyblion perffaith oedd  Iesu eisiau?  Pam gosod Pedr a fyddai’n ei wadu, a Jwdas  fyddai’n ei fradychu, yn eu plith? Oes ffiniau i gariad Iesu trosom?

Pam enwi’r disgyblion? Ydy Iesu’n ein nabod ni wrth ein henwau? 

- Ydy e’n nabod ei ddisgyblion yn bersonol?
-  Beth mae’r adnabyddiaeth hyn yn dweud am ei berthynas â ni heddiw? 

- Ydyn ni’n nabod Iesu fel mae e’n ein nabod ni? 

Gweddi: Diolchwn i ti Iesu am ddewis 12 disgybl i wneud dy waith ar y ddaear. Diolch dy fod wedi ein dewis  fel dy ddisgyblion di heddiw.  Diolch dy fod yn ein nabod ac yn ein caru er gwaetha’n gwendidau.  Arwain ni trwy dy Ysbryd Glân i wneud gwahaniaeth yn ein byd. Gofynnwn hyn yn dy enw’n unig.  Amen.

